
 
 
 
 
 

MOʻOLELO HĀLĀWAI O KE KOMIKINA NO KA HOʻOLAULEʻA NOʻEAU A 
MOʻOMEHEU PĀKĪPIKA (FestPAC) 

 
PŌʻAKAHI, LĀ 22 PEPELUALI, 2021 HOLA 2:30ʻaui 

 
MA O KA ZOOM:  ʻAHA KŪKĀ MA KA WIKIŌ 

 
Nā Lālā Komikina i kū mai: 

Kalani Ka‘anā‘anā, Luna Hoʻomalu - Keʻena Kuleana Hoʻokipa o Hawaiʻi (HTA) 
Snowbird Bento  - Kaiāulu 
Māpuana de Silva  - Kaiāulu 
Jarrett Keohokālole  - ʻAha Kenekoa o Hawaiʻi 
Jamie Lum  - Keʻena Hoʻomohala Waiwai a me ka 
   Hoʻokipa (DBEDT) 
Monte McComber   - Koho ʻIa E Ka Kia ʻāina 
Makanani Salā  - Ke Kūlanakauhale a Kalana o Honolulu 
Hinaleimoana Wong-Kalu  - Keʻena Kuleana Hawaiʻi (OHA) 

 
Nā Hoa Kipa: 

Jacob Aki  - Luna Hoʻokaʻaʻike, ʻAha Kenekoa o 
   Hawaiʻi‘i 
Jackie Burke  - Kaiāulu 
Mamiko Carroll  -  Ko Ka Mokuʻāina Kahua no ka Moʻomeheu 
   a Pāheona (HSFCA) 
Maka Casson-Fisher  - Keʻena Kuleana Hoʻokipa o Hawaiʻi 
Cross Crabbe   - ʻAha Lunamakaʻāinana o Hawaiʻi  
Dede Howa  - Keʻena Kuleana Hoʻokipa o Hawaiʻi 
Lynn Martin Graton   - Kaiāulu 
June Matsumoto  - Kaiāulu 
Malia Sanders  - ʻAhahui Hoʻokipa ʻŌiwi Hawaiʻi 

 
Nā Limahana: 

Margaret Ahn  - Loio Kuhina 
Marlene Hiraoka  - DBEDT 
Timothy Tiu  - DBEDT 
Selma Malcolm   - DBEDT 

 
Nā Mihi: 

Richard Onishi  - ʻAha Lunamakaʻāinana o Hawaiʻi 

HOʻOMAKA 
Na Luna Hoʻomalu Kaʻanāʻanā i hoʻomaka i ka hālāwai ma ka hola at 2:31 ʻaui ma o ke aloha 
ʻana aku i ka poʻe ma ka ZOOM a me ka Facebook Live.  
 
Noi ʻo Luna Hoʻomalu Kaʻanāʻanā iā Ms. Snowbird Bento e mālama i ka wehena. 
 
ʻŌLELO HŌʻIKE A KA LEHULEHU 
Kono akula ʻo Luna Hoʻomalu Kaʻanāʻanā i nā hoa o ka lehulehu e hoʻopuka manaʻo no ko ka 
papa kumumanaʻo.  ʻAʻohe manaʻo i hoʻopuka ʻia no laila hoʻoholomua ʻo ia i ka papa hana. 
 
ʻĀPONO I KA MOʻOʻŌLELO HĀLĀWAI 8 PEPELUALI, 2021  
Kaʻakaʻahi ʻia ka moʻolelo hālāwai i nā Lālā Komikina na lākou e nāʻana hou. Noi ʻo Mr. 
McComber lāua ʻo Ms. Bento e ʻae ʻia ia moʻolelo hālāwai. 
 
Kūkā ʻia ka heluna ʻaoʻao e Ms. de Silva a me ka pono e hoʻoponopono ʻia. 
 
Mālama ʻia he koho pāloka ma ke kāhea inoa a ʻāpono ʻia ka moʻolelo hālāwai e ka Luna 
Hoʻomalu Kaʻanāʻanā, Ms. Bento, Ms. de Silva, Mr. Keohokālole, Ms. Lum, Mr. McCober, Ms 
Salā, me Ms. Wong-Kalu me ka manaʻo e hoʻoponopono ʻia nā heluna ʻaoʻao.  
 
Ua lōkahi lākou ma ka ʻāpono ʻana i ia manaʻo. 
 
HŌʻIKE MOʻOKĀLĀ – KA HOʻOLAKO I KA HOʻOLAULEʻA 
ʻAʻohe mea e hoʻolaha ai ʻoiai ʻaʻohe kālā i hoʻolilo ʻia mai ka hālāwai aku nei. E hōʻano hou 
ana ʻo Ms. Lum i nā lāʻana a anakuhi paha no ka palapala hōʻike moʻokālā. 
 
HŌʻIKE NO KA ʻAHA NOʻEAU A MOʻOMEHEU PĀKĪPIKA (CPAC) 
Mr. McComber reported that there were no additional CPAC updates to report.  He mentioned 
that the period to respond to the RFP related to FestPAC models review has closed and that 
several submissions were received.  Waiting for CPAC to give final endorsement before this 
information can be shared. 
 
ʻAʻohe mea hou aku e hoʻolaha ai no ka ʻAha Noʻeau a Moʻomeheu Pākīpika (CPAC) koe naʻe 
kahi hoʻomanaʻo na Mr. McCober no ka pani ʻia o ka wā pane a nāʻana hou ʻana i nā noi kākoʻo 
FestPAC, a ua loaʻa ʻē hoʻi kekahi mau palapala noi. E kali wale ana i ka hoʻolaha kūhelu ʻia o 
kēia ʻikepili. 
 
Nīnau akula ʻo Luna Hoʻomalu Kaʻanāʻanā e pili ana i ka WG a me ka hālāwai o ka Poʻakolu. 
Hōʻoia ʻo Mr. McComber i ka hoʻopaʻa ʻia o kekahi mau hālāwai. E hoʻopaneʻe ʻia ana paha ka 
hālāwai o ka hui ʻauamo hana a na Mr. McComber e hōʻoia hou me Luna Hoʻomalu Kaʻanāʻanā 
ʻoiai hoihoi ʻo ia e komo i ia hālāwai. 
 
ʻAʻole i kūkā ʻia ka ʻAha ʻŌpio.  
 
PAPAHANA HOʻOLAULEʻA – NĀ KUʻUNA, PAPAMANAWA, A PĒLĀ AKU 

Hoʻomanaʻo ʻo Luna Hoʻomalu Kaʻanāʻanā i ka poʻe no ke koʻokoʻi lua ʻole o ka hoʻopaʻa mua 
ʻana i ka papahana FestPAC ma mua o ka hoʻopaʻa ʻana i nā wahi kahi e mālama ʻia ua mau 
hanana nei no ka hoʻolālā kūpono. Noi ka Luna Hoʻomalu iā Ms. Bento e hōʻoia i ia mea. 
 
Mihi ʻo Ms. Bento no kona hōʻea ʻole ʻana i nā hālāwai Komikina o mua o kēia ʻoiai ua paʻa ʻo 
ia ma nā kuleana hana. Ua hōʻoia naʻe ʻo ia i ka holomua o ka papahana e makemake ana e 
hoʻonohonoho ai, ʻo ka mea wale nō e koe nei, ʻo ia hoʻi nā lāliʻi liʻiliʻi. Eia hou, e pono pū ana e 
hoʻoholo i nā mea kikoʻī ʻē aʻe e laʻa hoʻi me nā ʻaha, pānela, hālāwai, a me nā hālāwai 
hoʻonaʻauao. A i kēia, ʻaʻole ʻo Ms. Bento i kaʻaʻike me ka poʻe no lākou ke kuleana o nā wahi i 
helu papa ʻia no kahi e mālama ʻia ia mau hanana ma ka makahiki 2020. E noʻonoʻo ana ʻo ia i 
kekahi lā palena pau e paʻa ai ia papa manawa me ka hoʻokomo pū ʻana i nā kumuhana i pili i ka 
loli o ke aniau a me ka hoʻōla hou i pili hoʻi i ka Pākīpika. ʻO kekahi manaʻo hou aku i hāpai ʻia, 
ʻo ia ke ʻano e kūkulu hou ai nā lāhui ma luna o ʻino o ka maʻi laulaha me ka ʻike o ko kākou 
poʻe kūpuna. 
 
Noi ʻo Ms. de Silva i kope o ia mau kumuhana o ka papahana i hāpai ʻia ma kona ʻano i palapala 
ʻia/e palapala ʻia ai. E paneʻe ana ʻo Ms. Bento i kēia ʻikepili i kahi limahana a nāna nō e 
hoʻouna aku i nā Lālā Komikina.  

 
HŌʻIKE NO NĀ KAHUA HOʻOLAULEʻA 
Hōʻoia hou ʻo Luna Hoʻomalu Kaʻanāʻanā i kona makemake e paʻa pono ka papahana ma mua o 
ka holomua ʻana i kahi e mālama ʻia nā hanana. Hoʻomaopopo ʻo ia i ka poʻe no kā Mr. Gionson 
hoʻokumu ʻana i anakuhi e hāhai ai no ka ʻimi ʻana i ka ʻikepili kūpono no kēlā me kēia wahi 
kahi e mālama ʻia ai nā hanana, e laʻa hoʻi me nā hui hoʻopalekana, ke ʻano e neʻe ai ke alahele, 
ka nui o ka honua a hale paha, apwa. Ke paʻa, hiki ke kaʻana ʻia ia anakuhi nei i nā hui ʻelele no 
ka hoʻolālā hou aku.  

 
NĀ KĀNĀWAI E ʻIMI ʻIA ANA 
ʻOiai ua piholo ka pila HB 625 ua hoʻoholomua ʻia nō ka pila SB 696 SD1 i ka ʻAhaʻōlelo. E 
hāpai ʻia ana ia pila nei i mua o ka ka ʻAhaʻōlelo no ka hoʻoholo ʻana ma ka lā 23 o Pepeluali, 
2021 ma ka hola 9:34 kak. Inā ʻāpono ʻia ua pila nei e ka ʻAhaʻōlelo, e ō ana ke Komikina a i 
ʻAukake 2025 me ka hoʻokuʻukuʻu ʻana i ka Mokuna 92. Ua kūkā ʻia nā mea e hoʻoponopono ai 
e ka OIP a ua waiho ʻia nā manaʻo kōkua me ke Komikina. 
 
Ua paipai ka OIP e mālama ʻia he ʻeiwa mahina ma mua a hoʻokahi mahina ma hope o ka 
Hoʻolauleʻa no ke Komikina e kālele ma nā hana kūwaho o Mokuna 92. 
 
Wehe ʻo Luna Hoʻomalu Kaʻanāʻanā i ka papahele no nā Komikina e hāpai i nā nīnau a manaʻo 
hou aku paha a nīnau akula ʻo Ms. de Silva i ke kumu i piholo ai ka Pila o ka Hale. Wehewehe 
aʻela ʻo Luna Hoʻomalu i ka pōʻaiapili o ka waiho ʻia o ia pila nei i mua o ʻekolu hui ʻāpono a 
me ka lawa ʻole o ka manawa e ʻāpono ʻia e nā hui a pau. Nīnau hou akula ʻo Ms. de Silva e pili 
ana i ka hua o ka SB 696 SD1 a ua hōʻike ka Luna Hoʻomalu no kona manaʻolana.  
 
Nīnau aʻela ʻo Ms. Wong-Kalu i ka hopena o ka piholo ʻana o ka Pila ʻAha Kenekoa a paipai 
aʻela ʻo Luna Hoʻomalu Kaʻanāʻanā i nā Lālā Komikina e kele aku iā capitol.hawaii.gov no ka 
hahai ana i ua pila nei.   

HOʻOHĀLĀWAI NO KAʻ AHA KŪKĀ O 8 MALAKI, 2021 
Hoʻopaʻa ʻo Luna Hoʻomalu Kaʻanāʻanā i nā hālāwai Komikina kūmau no kēlā me kēia hapahā e 
hoʻomaka ana ma Malaki 22, 2021 ma kahi o ka mea i hoʻopaʻa mua ʻia ma Malaki 8, 2021. Ma 
waho o ua mau hālāwai hapahā kūmau, e mālama pū ʻia he hālāwai kūmakahiki no ko ke 
Komikina hoʻolālā ʻana i nā lāliʻi i pono ko nā Lālā kālele nui. 
 
Noi ʻo Luna Hoʻomalu i nā Lālā Komikina e hāpai manaʻo no nā kumuhana kikoʻī e kūkā ʻia ma 
nā hālāwai hapahā. 
 
Hāpai aʻela ʻo Mr. McComber i ka waiwai o nā kumuhana ʻo ka hoʻoulu kālā, nā kumuhana o ke 
au, nā pahuhopu, ka moʻohelu kālā – keu hoʻi ka ʻāpana kākoʻo kālā pilikino, apwa, a me ke 
koʻikoʻi o ke kūkulu ʻana i pilina me ke Kulanui o Hawaiʻi a e ʻimi i nā ʻano i hiki ai iā lākou ke 
kōkua a kākoʻo paha. 
 
Hoʻomaopopo hou ʻo Luna Hoʻomalu no ka pono e paʻa mua ka papahana ma mua o ka luʻu ʻana 
i ka moʻohelu kālā. Eia naʻe, kūpono ka hoʻokahua ʻana i ka nui kālā a ke Komikina e ʻimi ai no 
ka Hoʻolauleʻa holoʻokoʻa – inā he $6 miliona a i ʻole paha, he $10 miliona, a inā he pono ko 
lākou ʻimi hou ʻana i ke kōkua a kākoʻo ma ka ʻAhaʻōlelo. 
 
ʻAelike ʻo Ms. Bento me ka manaʻo e hoʻokele ana nō ka papahana i ka moʻohelu kālā. Ua hāpai 
pū ʻo ia i ka manaʻo no ka loli ʻana paha o ka manaʻo e hoʻohana i kekahi o nā wahi i noʻonoʻo 
mua ʻia no ka mālama ʻana i nā hanana ma ka makahiki 2020 a nīnau akula ʻo ia inā ua loaʻa 
anei kekahi ʻano wānana no ka heluna kālā mai ka mea i ʻike mua ʻia no nā hoʻolauleʻa ʻē aʻe e 
kū ma ke ʻano he pahuhopu no ke Komikina e kālele ai no ia Hoʻolauleʻa nei? 
 
Hoʻopāpā ʻo Luna Hoʻomalu Kaʻanāʻanā i ia manaʻo ʻoiai e loli mau ana ka nui o ka hoʻolilo 
kālā no kēlā me kēia hoʻolauleʻa no ka mea aia i kahi i mālama ʻia, apwa. ʻO kahi mea kūikawā 
no Hawaiʻi kekahi, ʻo ia hoʻi ka makemake e kākoʻo i ka hoʻokipa pau loa ʻana i nā ʻelele. ʻO ka 
maʻamau, he mea ia na kēlā me kēia ʻelele e mālama ma mua.  
 
Hāpai aʻela ʻo Ms. de Silva i ka manaʻo e mālama ʻia kekahi wā ma ka hālāwai o ka lā 22 o 
Malaki e nānā a wae paha i nā wahi i hiki ke mālama ʻia nā hanana. A nīnau akula ʻo ia inā na ko 
Ms. Bento hui a i ʻole paha na nā Lālā Komikina e koho i ia mau wahi nei. Hōʻoia ʻo Luna 
Hoʻomalu i nā kuleana, ʻo ia hoʻi, na ka hui e hāpai manaʻo a na ke Komikina e hoʻoholo ma o 
ke koho pāloka. Nīnau hou ʻo Ms. de Silva e hoʻomōakāka ʻia ka hua o ke anakuni a Mr. 
Gionson e hoʻokumu ai – inā e piha ana i ka ʻikepili a i ʻole inā e waiho hakahaka ʻia ana, a laila 
inā e hoʻouna ʻia ana nō i kā Ms. Bento hui? 
 
Hōʻoia ʻo Luna Hoʻomalu Kaʻanāʻanā i ka hoʻokuleana ʻia o kekahi mau Lālā Komikina e kaʻa 
launa me nā ʻelele o kēlā me kēia wahi i noiʻi ʻia e like me ka mea e waho ana ma ke Kuleana 
Haʻimaulia. ʻO kā Mr. Gionson anakuhi, he mea ia e alakaʻi ana iā kākou ma ka ʻohi a kaʻana 
ʻana aku i ka ʻikepili i launa ma o ka holo ʻana o ka manawa. 
 
ʻO kekahi nīnau i hāpai ʻia na Ms. Salā ʻo ia hoʻi inā e koho ana ke Komikina i nā wahi o ka 
Hoʻolauleʻa mai ka mea i helu papa mua ʻia no ka makahiki 2020. Ua nīnau pū ʻo ia inā ua 

kūpono ko ke Komikina kūkulu ʻana i ka pilina me ke Kulanui o Hawaiʻi i hiki ke ʻike mua i ke 
ʻano i hiki ai iā lākou ke kōkua a kākoʻo paha. 
 
Hōʻoia ʻo Luna Hoʻomalu Kaʻanāʻanā i ka paʻa pono ʻia o ka Hale ʻAha ʻo Hawaiʻi ʻoiai aia ma 
ka palapala ʻaelike; eia naʻe, no nā wahi ʻē aʻe, hiki i ke Komikina ke ʻimi loa i nā koho. 
 
Noi ʻo Luna Hoʻomalu Kaʻanāʻanā iā Ms. Sanders e hoʻomaopopo iā Mr. Gionson e kaʻana aku i 
ka papa helu o nā wahi i koho mua ʻia no kēlā makahiki aku nei me nā Lālā Komike. Ma waho o 
ka Hale ʻAha ʻo Hawaiʻi a me ka Hale Noho ma ke Kulanui o Hawaiʻi, hiki nō ke ʻimi ʻia nā 
wahi ʻē aʻe. ʻAʻole pono ke Komikina e koho mai ka papa helu i hoʻopaʻa mua ʻia. Eia naʻe, 
pono e launa ka wahi i ka pono o ka Hoʻolauleʻa a me kona ʻano palekana a hoʻōla hou. 
 
Ua hiki nō ke kūkā ʻia ka papa helu i hoʻopaʻa mua ʻia no nā wahi kahi e mālama ʻia nā hanana, 
ka pahuhopu no ka heluna kālā e hoʻoulu ai, a me ka Luna Hoʻohanohano o ka Hoʻolauleʻa ma 
ka hālāwai hapahā o ka lā 22 o Malaki, 2021, i ko Luna Hoʻomalu Kaʻanāʻanā manaʻo. E 
mālama ʻia ana ua hālāwai nei mai ka hola 2:30 a i ka 5:00 ahi. 
 
Hāpai ʻo Ms. de Silva i ka manaʻo e kālele mua ʻia ka hoʻoholo ʻana i nā wahi kahi e mālama ʻia 
nā hanana ma ka hālāwai hapahā o Malaki 22. Inā ʻaʻole kō nā pahuhopu ʻē aʻe i ke kūkā ʻia, ua 
hiki nō ke hoʻopaneʻe i ia mau kumuhana i ka hālāwai kūmakahiki ma ka lā 17 o Mei. Ua hiki pū 
ke noʻonoʻo i ke kono ʻana i nā pakanā a me nā kākaka e hiki ana ke kākoʻo, apwa. 
 
Hōʻuluʻulu aʻela ʻo Luna Hoʻomalu Kaʻanāʻanā i ka papa manawa no ka hālāwai o ka lā 22 o 
Malaki, 2021 me ka helu papa ʻana aku i nā wahi kahi e mālama ʻia nā hanana, nā moʻohelu a 
hoʻoulu kālā, a me ka Luna Hoʻohanohano o ka Hoʻolauleʻa. 
 
ʻŌLELO HŌʻIKE A KA LEHULEHU 
Kono akula ʻo Luna Hoʻomalu Kaʻanāʻanā i nā hoa o ka lehulehu e hoʻopuka manaʻo no ko ka 
papa kumumanaʻo.  ʻAʻohe manaʻo i hoʻopuka mai, hoʻomau ʻo ia i ia mau mea. 
 
KA HOʻOPAʻA HĀLĀWAI – PŌʻAKAHI, 8 MALAKI, 2021 
Hōʻoia ʻo Luna Hoʻomalu Kaʻanāʻanā i ka mālama ʻia o kahi hālāwai ma Malaki 8, 2022 e like 
me ka mea i hoʻopaʻa mua ʻia a laila kekahi aku, ka hālāwai hapahā hoʻi, ma ka lā 22 o Malaki, 
2021 mai ka 2:30 – 5 ahi. 
 
HOʻOKUʻU 
Hoʻokuʻu ʻo Luna Hoʻomalu Kāʻanāʻanā i ka hālāwai ma ka hola 3:02ʻaui.    
 
 
Me ke aloha e waiho ʻia nei, 
 
 
        
        03/05/2021     
Kalani Ka‘anā‘anā      Lā 
Luna Hoʻomalu 


